
1. L’émergence d’une quaestio : la catharsis aristotélicienne chez les Poéticiens humanistes
Ἔστιν οὖν τραγῳδία μίμησις πράξεως σπουδαίας [25] καὶ τελείας μέγεθος ἐχούσης, ἡδυσμένῳ λόγῳ χωρὶς ἑκάστου τῶν εἰδῶν ἐν τοῖς μορίοις, δρώντων, καὶ οὐ δι᾽ ἀπαγγελίας, ἀλλὰ δι᾽ ἐλέου καὶ φόβου περαίνουσα τὴν τῶν τοιούτων παθημάτων κάθαρσιν.
1. Traduction latine d’Alessandro de Pazzi
Tragoedia est imitatio actionis illustris, absolutae, magnitudinem habentis sermone suaui, separatim singulis generibus in partibus agentibus, non per enarrationem, per misericordiam vero atque terrorem perturbationes huiusmodi purgans. Francisci Robortelli utinensis In Librum Aristotelis De arte poetica explicationes, p. 53. 
2. L’interprétation homéopathique de Robortello (1548)
Quomodo autem haec purgatio fiat, qualisque fit ibidem declarat Aristoteles [Les émotions que ressentent avec force certaines âmes se retrouvent en toutes avec moins ou plus d’intensité – ainsi la pitié et la crainte, ou encore l’enthousiasme, car certains individus ont une réceptivité particulière pour cette sorte d’émotion, et nous voyons ces gens-là, sous l’effet des chants sacrés, après avoir eu recours à ces chants qui mettent l’âme hors d’elle-même, recouvrer leur calme comme sous l’action d’une cure médicale ou d’une purgation. C’est précisément le même effet que doivent nécessairement éprouver les gens enclins à la pitié ou sujets à la crainte et les tempéraments émotifs en général, et les autres dans la mesure où ces émotions peuvent affecter chacun d’eux ; et pour tous se produit une sorte de « purgation » et un soulagement mêlé de plaisir ; de la même manière aussi les chants de « purgation » procurent aux hommes une joie innocente, Politique 8, 1342a5-15]. Plane enim idem contingit iis, qui commiseratione, et metu detinentur grauissimis animi perturbationibus ; vt leuentur, et purgentur cum voluptate ; non secus ac deuoti, ac supplices homines, cum carminibus sacris expiantibus animum vtuntur.
3. L’interprétation allopathique de Maggi (1550) : éradiquer les vices
Ex hac Tragoediae definitione quis sit eiusdem finis elicitur, qui sane non est animum a terrore ac misericordia purgare. Tragicas enim actiones (quae quidem scelera sunt per ignorantiam patrata) si spectatores in scena uideant, misericordia terroreque mouentur, ne illud idem sibi accidat uerentes. Itaque si Tragoedia spectatores a terrore liberaret, cum terror ille sit, ne in id genus flagitia incidant et ipsi, Tragoedia sceleribus patrandis promptissimos homines efficeret : quod prorsus incongruum est. Cum igitur Tragoedia interuentu terroris et misericordiae animum a perturbationibus expurget, si per perturbationes, terrorem et misericordiam intelligeremus, sensus esset, Tragoedia interuentu misericordiae et terroris animum expurgat a misericordia et terrore ; et ita idem esset causa se ipsum destruendi ; et terrorem misericordiamque inducendo, utraque remoueremus : quod intellectus capere non potest. Nonne et id mirum esset, tragicos uelle animam humanam a terrore et misericordia expurgare, quibus si careret humanum genus, multa pateretur incommoda ? nam si misericordia careremus, quomodo indigentibus opem praestaremus ? longe igitur melius est misericordiae et terroris interuentu expurgare animum ab Ira, qua tot neces fiunt : ab Auaritia, quae infinitorum pene malorum est causa ; a Luxuria, cuius gratia nefandissima scelera saepissime patrantur. His itaque rationibus haudquaquam dubito, Aristotelem nolle Tragoedia finem esse animam humanam a terrore misericordiaue expurgare ; sed his uti ad alias perturbationes ab animo remouendas : ex quarum remotione animus uirtutibus exornatur. Nam ira, uerbi gratia, depulsa, succedit mansuetudo. Expulsa auaritia, inducitur liberalitas. Atque ita de caeteris. Vult igitur Aristoteles, non, ut perturbationes hae, terror inquam, et misericordia, propellantur, sed huiuscemodi, id est his similes, ira uidelicet, luxuria, et eius generis aliae. Quae ideo dicuntur terrori ac misericordiae similes, quoniam animum exagitant atque perturbant ; non minus ira, quam terror ; non minus luxuria, quam misericordia. Atque ita de reliquis. Bartolommeo Lombardi – Vincenzo Maggi, In Aristotelis Librum De Poetica Communes Explanationes, Venezia, 1550, p. 97-98. 

4. Une pédagogie des passions

Sed multo apertius haec omnia declarat Aristoteles paulo ante eodem Lib.[Pol. 8, 5, 1340a17-22] vbi ait, Virtutem in nulla alia re consistere, quam vt homines discant laetari recte amare, odisse, nullaque in rem agis oportere homines exerceri, quam vt assuescant iudicare recte ; et laetari mansuetis, ac probis moribus, laudatisque actionibus. Francisci Robortelli utinensis In Librum Aristotelis De arte poetica explicationes, 1548, p. 53.
5.  Praemeditatio et consolation

Quod si quis roget, qualis Aristotelis sententia de tragoedia. Respondeo, existimare illum ; eius recitatione, et inspectione purgari perturbationes has duas, commiserationem, et metum. Dum enim homines intersunt recitationibus ; audiuntque et cernunt personas loquentes et agentes ea, quae multum accedunt ad veritatem ipsam ; assuescunt dolere, timere, commiserari, quo fit, vt qui nunquam indoluerit ob aliquam calamitatem, vehementius postea doleat, siquid aduersi praeter spem acciderit. Adde quod saepe homines perperam dolent, ac timent ; dum autem poetae in recitationibus suarum tragoediarum offerunt personas, ac res dignissimas commiseratione, quasque iure vnusquisque, vel sapiens, extimescat, discunt homines qualia sint ea, quae iure commiserationem cieant, et luctum, quaeque metum incutiant. Postremo auditores, et spectatores tragoediarum hanc capiunt vtilitatem, quae prorsus maxima est, cum enim communis fit omnium mortalium fortuna, nullsque fit, qui calamitatibus non fit subiectus ; facilius ferunt homines, si quid aduersi acciderit, eoque se solatio plane firmissimo sustentant, quod aliis etiam idem accidisse meminerint. Francisci Robortelli utinensis In Librum Aristotelis De arte poetica explicationes, 1548, p. 53. 

6. Plutarque contre Sextus Empiricus 
Haec ita a veteribus philosophis in utranque partem, dicta sunt ; quae diiudicare quidem qualia sint haud fuerit difficile, cum praesertim Plutarchus docte, et sapienter decreuerit, qualis, quatenus, quandoue sit poesis audienda ; aut non audianda. Francisci Robortelli utinensis In Librum Aristotelis De arte poetica explicationes, 1548, p. 55. 
7. De la nécessité d’un cadrage du sens opéré par les professeurs : les leçons des Scholies sur Eschyle
Responsio aduersus 4. Purgat affectum haec tragoedia per terrorem, iniicit enim metum Deorum hominibus. Itidem purgat commiserationem, nam quamuis Aristoteles dixerit non commiserari quempiam bonos, sed indignari potius, cum uidemus illos male affectos, tamen sciendum est, utrunque esse, et commiserationem, et indignationem. Commiserationem quidem erga patientem. Indignationem autem in eum, qui ipsi uim infert. Scholia in Aeschyli tragoedias omnes […],Venetiis, Vincentium Valgrisum, 1557, fol. 8r°. 
8. Minturno et l’expiation des passions (De poeta, 1559)
Quid est enim quod aeque atque vel misericordia, vel metus irae impetum frangat, pecuniae sitim extinguat, honorum cupiditatem imminuat, dominandi studium comprimat, nefariae libidinem voluptatis cohibeat, quem vis indomitum furorem mentis coerceat ? Nam qui ita effrenato vel ulciscendi, vel imperandi, vel habendi ardore ducitur, qui si alienae calamitatis, aut miseratione, aut terrore concitetur, non animum purget, expietque ab ea perturbatione, quae infelicitatem illam inuexit ? De poeta, 1559, I, p. 63. 
9.  De l’utilité du poison et des émotions violentes
Scilicet ad depellendam aegrotationem, quae ueneni instar habet, uis ciens in corpore motiones medicina uehementis noxiaeque naturae excitatur ; ad morborum expiationem animus commoueri non debet ? Atqui sanis corporibus, si tantum abest, ut opus sit eiusmodi medicamento, ut hoc illis plurimum noceat, quid est ut animis bene affectis atque sedatis perturbatio prodesse possit ? De poeta, 1559, I, p. 64.
10. L’esthétique napolitaine : catharsis et admiratio
Itaque tametsi optimi cuiusque poetae est, ut docuit Syncerus, ita dicere uersibus, ut probet, ut delectet, ut moueat, ad tragicum haec ipsa proprie quidem attinent. Vt quod hesterna disputatione abunde ostensum puto, eorum animos, qui audiunt, a perturbationibus expiet. Nam praeterque quod iure quodammodo suo is docere fabulam dicitur, quod etiam Comicus facit, tamen exemplar uitae, moresque illorum plane effictos proponit, qui cum caeteris dignitate, potentia, omni denique commoditate fortunae praestare uideantur, ad extremem infelicitatem humano errore delabuntur, ut uideamus non esse rebus prospere fluentibus fidendum, nihil infra esse tam diuturnum, tamque stabile, quod caducum non sit, et mortale, nihil tam firmum ac ualidum, quod demum nequeat euerti, nihil tam felix, quod miserum, nihil ita summum, quod infimum effici non possit. Atque in aliena persona tanta fortunae mutatione prospecta, ne quid incommodi praeter spem, praeterque opinionem nobis eueniat, caueamus, quod si acciderit, cum eiusmodi multa humanitus accidere soleant, id sane quidem aequo animo feramus. Is idem poeta, ut eam suauitatem, quae tum iucunditate, ac lepore, tum ornatu, et elegantia dicendi comparatur, omittamus, et cantu, et spectatione plurimum delectat. Nec ea, quae non oblectent, exponit, nec sine delectatione perturbat. Concitat animum trahitque uerborum impetu, ac sententiarum grauitate incitatus, et permouet uehementer, cum excitat admirationem, siue in terrorem, siue in commiserationem, siue in utrumque adducit. Quidne sic tragicum est, ut uerti in eo genere perturbandi ? In perturbationem tantam quid rapit, in quantam horrifici et miserabiles, et inopinati rerum euentus ? ut dira ac foeda mors Hippolyti, Herculis tetra formidabilisque insania, exilium Oedipodis miserandum. At genus in quo is Poeta uersatur, non tenue est, non mediocre. Sed magnificum, et praeclarum, quo illustres admodum personae, resque permagnae et admirabiles comprehenduntur. De poeta, 1559, III, p. 179-80.  
11. Scaliger conteste la validité de la notion de catharsis
Hoc nomen, haec origo. Definitio autem apud Aristotelem haec : Μίμησις πράξεως σπουδαίας, καί τελείας, μέγεθος ἐχοὺσης, ἡδυσμένῳ λόγῳ, χωρὶς ἑκάστου τῶν εἰδῶν ἐν τοῖς μορίοις δρώντων, οὑ δι’ ἐπαγγελίας, ἀλλὰ δι’ ἐλέου, καὶ φόβου περαίνουσα τῶν τοιούτῶν παθημάτων κάθαρσιν. Quam nolo hic impugnare aliter, quam nostram subnectendo. Imitatio per actiones illustris fortunae, exitu infelici, oratione graui metrica. Nam quod harmoniam et melos addunt, non sunt ea, vt philosophi loquuntur, de essentia Tragoediae. Etenim Tragoedia in scena tantum esset, eadem extra scenam non esset. Quod autem dixit, μέγεθος ἐχοῦσης : positum est, ad differentiam Epopoeiae, quae aliquando prolixa est. Non tamen semper. Cuiusmodi vides apud Musaeum. Praeterea κάθαρσις vox neutiquam cuiuis materiae seruit. Sicut μέγεθος, mediocritatem significat hîc. Paucis enim versibus nequit satisfieri populi expectationi : qui eo conuenit, vt multorum dierum fastidia, cum aliquod horarum hilaritate commutet. Poetices libri septem, Lyon, chez A. Vincent, 1561, I, 6, p. 12a.
12. Le refus du choc émotionnel
Res autem ipsae ita deducendae disponendaeque sunt, ut quam proxime accedant ad veritatem. Neque enim eo tantum spectandum est, ut spectator vel admirentur vel percellantur, id quod Aeschylum factitasse aiunt critici, sed et docendi et movendi et delectandi. Poetices libri septem, 1561, III, 96, p. 145b.
13. Les dispositions de l’âme

Mores sunt affectus animalibus connati ; ἕξεις dices. At ἤθη a natura videntur τῶν ἕξεων fundamenta ; enim ἕξεις ex frequentatis actionibus. Affectus sunt qualitates, quae proficiscuntur a moribus et antecedunt actiones ita, ut sint actus primi interiores ; sic enim in libris De anima vocantur. Iracundia ἦθος est, irascentia affectus aut actus interior ; caedes autem actus exterior. Poetices libri septem, III, 19, p. 104a et b.
14. L’exemplarité de l’Enéide
Primum motum aut emendabis a virtute, veluti Aeneas cum de Helenae interitu cogitat absistit dei consilio, aut lenies, sicuti Pallas cum nimiam prae se tulit audaciam (telo enim rapto solus obviam multis exiit), audita tantum hospitum oratione summa civilitate : egredere, inquit, et : o quicumque es, magna sane humanitate ignotum. Summam vero modestiam bene nato bene institutoque adulescenti attribuit, qui patri respondendi munus reliquit. Ait enim : 


… coramque parentem


Adloquere. 

Nihil simplicius. Ubi vero procedit oratio, etiam hospitem vocat quia se ultro obtulerat atque etiam nobilissimo animo dextram dedit. Nullis profecto philosophorum praeceptis aut melior aut civilior evadere potes quam ex Vergiliana lectione. Poetices libri septem, III, 19, p. 104a et b..

15.  On peut représenter des femmes criminelles et impures

Objecerunt autem Euripidae, quod scelestas atque impuras feminas adduxerit in scaenam. Quid enim foedius Phaedra et Iocasta et Canace et Pasiphae, quarum turpitudine populus fieret deterior ? Ille contra ab sese non fictas, sed qualesquales fuerint ostendisse. Quin historias ipsas quoque abolendas esse, si nequitiae nullae sint audiendae. Qua de causa etiam comoediae in pretio sint, quarum cognitione damnentur vitia quae in eis recitantur, praesertim cum impurarum mulierum vitam mors infelix sit secuta. Poetices libri septem, III, 96, p. 145a. 

16.  Les sentences, piliers de la tragédie
Quum autem sententiarum duo sint modi, utrisque tota tragoedia est fulcienda. Sunt enim quasi columnae, aut pilae quaedam uniuersae fabricae illius. Sane sententia simplex ac praecisa est, ut illa : « Mors bonos beat ». Alterum uero genus pictum ac fusum, ueluti sic eandem si dicas : « Nolite existimare bonos interire. Quorum animus per se immortalis ad eas sedes unde profectus fuerat euolat ex his miseriis ». Minus etiam aperte in persona, ueluti cum loquitur Socrates in Apologia et in Phaedone. Poetices libri septem, III, 96, p. 145a.
2. Aristote et la théorie des genres littéraires : l’exemple des petits traités de Robortello

1) La méthode d’Aristote

Erat Aristoteli pertractanda poetice ordinatim, ac μεθοδικῶς : non poterat autem ita pertractari, nisi declarasset τὸ τί ἐστι, allata definitione. Et quoniam definitio non erat satis nota, fuit illi investiganda, eo plane modo ; quo ipse docet libro Posteriorum secundo primum enim exquirit genus, deinde differentias, nam definitio sine his constare non potest. Exquirere autem genus non poterat, nisi per methodum ἀναλυτικὸν quae ut diximus progreditur a singularibus, ad unum universale commune omnibus : exquisiuit igitur genus, sic Epopoeia, Tragoedia, Comoedia, legum poesis, Auletice, Citharistice imitatur. Ergo poetica habet genus, imitationem. Inuento genere per resoluentem methodum erat ipsum transmittendum ad diuidentem. Quae distinguens ipsum genus, differentiis aptum reddit ad uarias partium ipsius definitions. Commentaire d’Aristote, p. 5. 

2) La méthode analytique

Poematum genera haec ferme connumerantur a ueteribus. Tragoedia, Comoedia, Epopoeia, Dithyrambica. Legum poesis. Grandia sunt haec poetama ; sed brevia satyra et quam appellavit Horatius « epistolam », et Statius « sylvam ». Horum omnium particulam quandam ualde exiguam existimauerim esse Epigramma ; nam sicuti Comoedia ; aut Tragoedia una particula est Epopoeiae grandioris poematis ; ducitur enim ex uno illius Episodio, ut satis patet, et aperte declarat Aristoteles in poetice : Ita quoque Epigrammata multa ducuntur ex una particula comoediae, aut tragoediae ; adeo ut aliquis iure appellare possit ipsum epigramma particulam unius alicuius particulae comoediae, tragoediae, et aliorum poematum, 1548, p. 35.
3) Division et combinatoire de critères

Neque ulla in re epigramma differt a comoedia praeterquam forma et ratione tractandarum rerum : illa enim fusius ac per collocutionem, hoc autem breuius atque simplici quadam narratione, 1548, p. 37. 

Octauo in loco epigramma referendum duxi a quo epigrammographi et epigrammatarii Poetae dicuntur, quod, tametsi carminis communione multum cum caeteris speciebus commercii habet, decorum tamen habet reliquis minime commune, commendaturque in eo breuitas si modo nil habeat nimis intricatum, uenustas festiua et proprietas, quae uerbis propriis et signatis paritur ; praeterea iocis liberioribus ornari possunt et sale atque urbanitate spergi et pleraque per ironiam oportunam celare. Vadian, De poetica, VIII « De multiplici genere poetarum et speciebus Poematis uariis », éd. P. Schäffer, t. I, p. 81. 

4) Le plan des traités

a)  Nunc dicamus de fine, origine, materia, utilitate satyrae, et inscriptione, quam secutus uidetur Horatius, 1548, p. 26. 

b) Inter tot poematum genera est et illud quod Epigrammata continet ; de quorum artificio necesse est, ut pauca dicamus, consideremusque primum ad quam poeseos partem spectent ; deinde exponamus, qualis sit ipsorum materies, quidque in iis scribendis aut sequendum aut fugiendum. […] Origo quidem Epigrammatis qualis fuerit, ipsum nomen demonstrat, nam inscriptiones eo fiebant modo, aut in clypeis, aut in nauibus aut in sepulcris, 1548, p. 35. 

c)  Inter alia ueterum poemata connumeratur etiam elegia, cuius mihi origo, finis, materies, artificiumque simul est explicandum, 1548, p. 59. 

5) Artificium : rhétorique et stylistique
Orationem requirit elegia lenem, perspicuam, neque elatam nimis, neque rursus nimis humilem et ubique patheticam ac moratam. Voco autem « moratam » quo modo Aristoteles docuit libro Rhetorices tertio, et in libro Poetices. In ea commiserati frequens esse debet, conquestio, exclamatio, apostrophe, prosopopeia, seu fictio personarum, excursus seu παρέκβασις praeter rem propositam, in quam etiam narratio desinat, sicuti saepe apud Tibullum est uidere. Is enim in primis artificiose utitur et apte quidem huiusmodi genere παρεκβάσεων, ut quilibet poterit, etiam me non proferente exempla, per se rem totam in illius elegiis perspicere. Debet vero in primis elegia conspersa esse ac tincta aliqua antiquitatis significatione, saepe etiam occulta, ac, dum aliud narratur, interposita. (…) Huiusmodi igitur eruditione et antiquitatis cognitione conspergenda est elegia.1548, p. 63. 

6) Robortello criticus
Quin etiam aliquando, praeter uerisimile illud de quo loquimur ex Aristotelis sententia, perlepide amnis, fons, arbor aliqua, urbs, oppidum loqui inducuntur cum aliis, aut poetae cum ipsis. Obseruaui tamen ego Catullum in epigrammatibus suis deos nunquam facere loquentes aut nymphas. Martialem quoque haud satis scio, neque in memoria habeo id unquam fecisse. Recentiores certe saepe id iam factitarunt, sicuti satis est notum. Quam uero id liceat, caeteri uiderint diligentius ; ego ut non probem, non certe magnopere improbo, quia in graecis epigrammatibus uideo usitatum, indeque tota ea consuetudo manauit. Neque uero est quod quisquam expectet hoc loco ut aliquot ex recentioribus nominem in hoc genere poematis non satis magna cum laude uersatos. Ego enim magis quid rectum sit conor praescribere quam aut aliorum errata demonstrare aut corrigere, 1548, p. 39.

7) Catulle contre Martial

In maledicendo uero et ridendo aliena peccata multo opus est lepore et sale ; nam qui id parum apte faciunt multi sunt, ex recentioribus praesertim qui bibliothecas referserunt suorum epigrammatum uoluminibus. Lepide ridet Catullus Rufi maleolentiam sub alis, et Gallii oris foetidum halitum ; pulcherrime illudit Quintiae staturam nimis longam, et Lesbiam suam laudat ; salsissime carpit Aufilenam, Caesarem, Mamurram. Martialis quoque apte multis in locis, sed plerumque in iocis friget. Bellum est illud Martialis lib. VI in Coracinum, lepidum illud in Cilicem furem. In eodem libro salsum illud de Gellia. Frigere mihi uidetur idem libro primo, cum scribat ad Fidentium et ad Posthumum ; non nimium leporis habet quod scribitur ad Marianum lib. II. Friget quod in taurum scribitur libro eodem, et ad Gargilianum lib. V et in Candidum libro eodem. Ac ne singula ne censeam, poterit quilibet per se haec facillime diiudicare qui ueterem illa Romanorum urbanitatem degustarit – erat enim fere Domitiani imperii temporibus abolita, quod in urbem multa esset infusa peregrinitas, 1548, p. 37. 

8) La méthode de Minturno: l’exemple de l’élégie
Elegiacum carmen uetus/ Elegorum scriptores Mimnermus, Solon / Elegia funebris lamentatio/ Elegorum origo. Primi elegorum authores

Officium Elegiaci poetae : « Itaque munus erit proprium Elegiaci poetae sic miserabiliter dicere, ut in miserationem adducat ». 

In quo genere uersetur : « Genus autem, in quo praecipue uersabatur haec poesis, honestum erat, et uero demonstratiuum, cum positum esset in funebri lamentatione, atque in laudando, qui diem obiissent.  […] Queribundum enim suapte natura cum it amatorum genus, iure quodammodo hanc uim poeticae facultatis sibi adsciuit; quam in querimoniis positam cernebat. Iam uero et quae tristiora essent, et quae laetiora, coepta sunt Elegis comprehendi, rerumque gestarum expositiones. Ac uere Horatius [ars, 75-76] »

Scriptores elegiarum ex quibus exempla petenda. 

Quid sit Elegia. « Est enim Elegia cuiusdam perfecta actionis, et proprie quidem queribundae per uersus interuallis numerorum coniunctos disparibus imitatio, siue se ipsum poeta, siue alterum fingit, qui queratur, et quod triste, luctuosumue est, exprimat ». 

Quomodo narret. 

Quanta sit Elegia. 

Elegiae partes. « Quae speciem elegiae conficiant, parteis non dubitandum est esse fabulam, mores, sententiae, uerba ». 

Mores/Perturbationes

Altera partitio. Prohoemium. Expositio. Digressio. Explicatio per exempla. A simili. Comparatio. Inductio. A dissimili. A contrario. A maiori. Amplificatio a minoribus. […]

Sententiae breues et acutae. 

« Nec pauca ex interioribus reconditisque literis deprompta, atque ex memoria ueterum conquisita asperguntur. Iam uero sic in Elegiaca oratione aequabile, ac lene in primis requiritur, et elegans, candidumque genus dicendi ; ut purum in Iambica, pressumque et acutum ». 

3)  Le paradigme du rêve
P. Galand, « Une rhétorique de l’onirisme », Les yeux de l’éloquence. Poétiques humanistes de l’évidence, Orléans, Paradigme, 1995, p. 123-34.

M. Ruvoldt, The Italian Renaissance Imagery of Inspiration. Metaphors of Sex, Sleep, and Dreams, Cambridge University press, 2004
F. Dumora, L’œuvre nocturne. Songe et représentation au XVIIe siècle, Paris, Champion, 2005.

S. Bokdam, Métamorphoses de Morphée. Théories du rêve et songes poétiques à la Renaissance, en France, Paris, Champion, 2012.

V. Leroux, N. Palmieri et C. Pigné, Le sommeil. Approches philosophiques et médicales de l’Antiquité à la Renaissance, Paris, Champion, 2015. 

V. Leroux, « De la muse rêvée à la muse endormie », La Muse s’amuse : figures insolites de la Muse à la Renaissance, éd. Anne-Pascale Pouey-Mounou et Perrine Galand, Genève, Droz, 2016, p. 39-62.
1) Le sommeil convient aux Muses

Amplius addit Pausanias, apud Troezenios ueterem fuisse aram, super quam musis et somno rem sacrum faciebant, quod scilicet somnum Musis conuenire arbitrabantur. Lilii Greg. Gyraldi, De musis syntagma, denuo reconcinnatum et auctum, Basilae, apud Mich. Ising. 1539, p. 103-104. 

2) Le sommeil est comme le safran
Sedenim uespera scripsisse te ais, cum paulo post dormiturus esses. Igitur adpropinquans et imminens tibi somnus tam elegantem hanc epistulam fecit. Namque ut crocus ita somnus, priusquam prope adsit, longe praeolet, longueque delectat. Fronton, Ad Marcum, 1, 5. 

3) Le sommeil favorise l’imagination

« […] et si l’on s’est endormi inculte, qu’on ait ensuite rencontré les Muses en songe, qu’on leur ait parlé, qu’on les ait écoutées et qu’on soit devenu habile poète, comme cela s’est passé de notre temps, il n’y a là non plus rien de bien surprenant », Synesius de Cyrène, Traité des Songes, 4, 3.

4) Songe prophétique et furor poétique

At quomodo, inquam, fient, quomodo absque siderum contage et coeli visiones illae divinae quidem ac sanctitatis plenae futurorumque cognitionis atque (ut Christiani dicimus) arcanorum mysteriorum ? Quemadmodum igitur mens illa coelitus sibyllis, offertur vatibusque praeclarissimis, per quam remotissimas quoque res nihilque ad se spectantes, ne cogitatas quidem prius nec concupitas vates ipsi et praedicunt et praevident, eundem ad modum coelitus visiones illae offeruntur dormientibus, iis quidem ut nullis occupatis aut curis aut cogitationibus, ipsis vero sensibus ita liberis ac vacuis, ut nihil utique humanum eis inesse videatur ; sicuti recte quidem a poetis describitur furor ipse vaticinantium, qui, quod praeter humanos fiat sensus, furor est appellatus. 

Qui igitur in vatibus furor est, in dormientibus caret nomine ; pie tamen magis quam proprie a bonis quibusdam viris tum visitatio tum apparitio divina dicitur, quasi Deus in somniis illos inviserit aut numen iis aliquod apparuerit quiescentibus ; quo factum est ut monita ipsa, perinde ac divino ex ore prolata, quidam appellarint oracula. Vt autem non omnibus, sed perquam paucis divini illius spiritus concessa est familiaritas visque ad vaticinandum, sic non multis est attributa somniandi veritas, vel, ut rectius loquar sanctitas atque castitudo. 

Quam paucissimi vel rarissimi potius existunt poetae, quorum ingenii etiam vis e coelo manare credita est ! quibus itaque divinis cum visionibus haec inest familiaritas, tanquam hospitii ius, et illa quoque eisdem inest a coelo informatio accipiendis apta visis quae de coelo per contagem illabuntur. Giovanni Pontano, Actius, éd. H. Kiefer, p. 328-30.

5) La classification de Macrobe

Songes vains: 

Insomnium
Visum
Songes prophétiques: 

Oraculum
Visio
Somnium
Somnium propre uocatur quod tegit figuris et uelat ambagibus non nisi interpretatione intelligendam significationem rei quae demonstratur. In somnium Scipionis, I, 3. 

6) La porte de corne et la porte d’ivoire. 

Sunt gemina] placent quae de portis referuntur a Seruio, sed excellentissima Macrobii sententia est. Ait cum geminas somni portas ponat Maro et quaedam uera quaedam falsa esse amplecti illum Porphyrii sententiam  : qui inquit « Latet omne uerum ; hoc tamen anima, cum ab oculis corporis somno eius paululum libera est, interdum aspicit ; nonnumquam tendit aciem, nec tamen peruenit ; et cum aspicit, tamen non libero et directo lumine uidet, sed interiecto uelamine, quod nexus naturae caligantis obducit. Et hoc in natura esse idem Vergilius asserit, dicens : « Aspice ; namque omnem, quae nunc obducta tuenti/ mortales hebetat uisus tibi, et humida circum/ caligat, nubem eripiam » Hoc uelamen cum in quiete ad uerum usque aciem animae introspicientis admitti, de cornu creditur, cuius natura est, ut tenuatum sit ; cum autem a uero hebetat ac repellit obtutum, ebur putatur; cuius corpus ita natura densatum est, ut ad quamuis extremitatem tenuitatis erasum, nullo uisu ad ulteriora tendente penetretur. » Somni : non est apocope ; ut insomni pro insomnii : sed portae per quas somno umbrae idest obscura et adumbrata somnia proueniunt. Veris umbris : ueris sed obscuris somniis. Porta eburna : ut ostendat quae scribit omnia ficta esse. Landino, ad Aen. VI, 893. 

7) Le traité d’Hippocrate: signes corporels et médecine préventive

Etenim anima, dum vigilat atque corpori vires administrat, in multa dispertita loca, nequaquam vacat sibi: sed singulis corporis functionibus intenta est: quippe ipsis sensibus, auditui, visui, tactui, ambulationi, actioni: omni denique cogitationi: ipsa vero pro se nihil agitat. Cum vero quiescit corpus, illa mouetur: atque egrediens e corporis partibus, suo domicilio continetur: ibi omnibus illius fungitur officiis. Julii Caesaris Scaligeri in librum Hippocratis, de insomniis, commentarius, 1561, p. 7.p. 10. 

8) Les activités de l’esprit pendant le sommeil

At multa sunt opera intellectus in somniis : ratiocinatio, disceptatio, consilium, deliberatio, etiam poeticae exercitationes non poenitendae. Tum hic Hippocrates ea proponit, quae ad intellectum pertineant: veluti cum vult ab anima iniri rationem cursuum stellarum, atque alia talia. Ergo ex Aristotelis sententia intelligemus ab extimis officiis sensus quiescere [Des rêves, 457b8-9, éd. P.-M. Morel, p. 139] : intus autem non ita: hoc autem vero in somno. Nam est modus quidam somni imperfectus, ac quasi dimitiatus, quum aut ipsi loquimur, aut etiam rogati respondemus, surgimus, ambulamus [Du sommeil, 456a24-29, éd. P.-M. Morel, p. 130-131]. Cuius rei rationem reddit Aristoteles in quinto De generatione Animalium [V, 1, 779a]. Scaliger, In Librum Hippocratis, p. 7. 

9) L’origine céleste de l’âme
Quoniam, inquit, anima soluta corporis functionibus per somnium, sibique ipsi restituta, cohaeret, trahitque inde similitudinem, quam per visionem repraesentet, coniungens originem suam illam coelestem ab ipsis mundi elementis cum fini suo : qui est, hominem informare. Ibid. 
